
Rheoli Adnoddau Naturiol yn Gynaliadwy  
 

Mae rheolaeth gynaliadwy ar adnoddau naturiol yn seiliedig ar naw egwyddor sy’n 
helpu i sicrhau bod penderfyniadau’n cael eu gwneud drwy gydweithio mewn ffordd 
integredig. Bydd hynny’n fodd i sicrhau bod penderfyniadau’n seiliedig ar well 
dealltwriaeth o sut y mae ecosystemau ac adnoddau naturiol yn gweithio, ac o’r 
manteision sy’n deillio o ecosystemau.  
 
Mae Rhan 1 o’r Ddeddf hefyd yn darparu fframwaith o gamau gweithredu a fydd, 
gyda’i gilydd, yn fodd i gyflawni’r amcan o reoli adnoddau naturiol mewn modd 
cynaliadwy. Mae’r fframwaith hwnnw’n cynnwys yr Adroddiad ar Gyflwr Adnoddau 
Naturiol (SoNaRR) a fydd yn cael ei baratoi gan Gyfoeth Naturiol Cymru (CNC). Yn 
yr adroddiad hwnnw, bydd CNC yn rhoi ei asesiad o gyflwr adnoddau naturiol yng 
Nghymru a dyna fydd y sylfaen dystiolaeth ar gyfer y Polisi Adnoddau Naturiol 
Cenedlaethol (NNRP). Bydd Llywodraeth Cymru yn mynd ati yn y NNRP i nodi ei 
blaenoriaethau ar gyfer rheoli adnoddau naturiol. Bydd yn ofynnol i Weinidogion 
Cymru gymryd y camau priodol i roi’r NNRP ar waith, ac i annog eraill i wneud hynny 
hefyd. Bydd gofyn i CNC baratoi a gweithredu datganiadau ardal, a fydd yn helpu i 
roi’r NNRP ar waith. Bydd datganiadau ardal yn nodi'r blaenoriaethau allweddol, y 
risgiau y bydd angen eu rheoli'n ofalus a'u lliniaru, a hefyd y cyfleoedd allweddol i 
reoli adnoddau naturiol mewn ffordd gynaliadwy ar lefel fwy lleol.   
 
Bydd y dogfennau hyn yn darparu tystiolaeth hanfodol i gyrff cyhoeddus am y 
blaenoriaethau ar gyfer ein hadnoddau naturiol, ac am y risgiau a’r cyfleoedd sy’n 
gysylltiedig â hwy. Byddant yn gallu helpu hefyd i lywio penderfyniadau.  
 
Adran 6: Y ddyletswydd bioamrywiaeth a chydnerthedd ecosystemau 
 
Mae adran 6 o’r Ddeddf yn rhoi dyletswydd ar awdurdodau cyhoeddus i geisio 
‘cynnal a gwella bioamrywiaeth’, cyhyd ag y bo hynny’n gyson ag arfer y 
swyddogaethau hynny’n briodol. Wrth wneud hynny, bydd rhaid hefyd i gyrff 
cyhoeddus geisio ‘hyrwyddo cydnerthedd ecosystemau’. Mae’r ddyletswydd hon yn 
disodli’r ddyletswydd yn Neddf yr Amgylchedd Naturiol a Chymunedau Gwledig 2006 
(Deddf NERC 2006) , ar awdurdodau cyhoeddus sy’n arfer swyddogaethau yng 
Nghymru. 
 
Er mwyn eu helpu i gydymffurfio â’r ddyletswydd hon, rhaid i awdurdodau cyhoeddus 
roi sylw i’r dystiolaeth berthnasol yn yr Adroddiad ar Gyflwr Adnoddau Naturiol ac 
unrhyw ddatganiad ardal berthnasol ar gyfer ardal lle mae’r awdurdod yn arfer 
swyddogaethau. Rhaid iddynt hefyd ystyried y rhestr o organeddau byw a’r 
cynefinoedd a gyhoeddir o dan adran 7 o’r Ddeddf (sy’n disodli’r rhestr yn adran 42 o 
Ddeddf NERC 2006).   
 
Blaengynllunio ac Adrodd 
 
Bydd yn rhaid i awdurdodau cyhoeddus baratoi a chyhoeddi cynllun yn amlinellu sut 
y maent yn bwriadu cydymffurfio â’r ddyletswydd bioamrywiaeth a chydnerthedd 
ecosystemau.  



 
Er nad yw’r Ddeddf yn dweud yn union bryd y mae’n rhaid i awdurdod cyhoeddus 
baratoi a chyhoeddi ei gynllun cyntaf sy’n nodi sut y mae am wneud y ddyletswydd, y 
bwriad yw ei fod yn gwneud hynny yn y flwyddyn gyntaf y daw’r Ddeddf i rym. 
 
Yn ogystal, bydd cyfrifoldeb ar awdurdodau cyhoeddus i adrodd am ganlyniadau’r 
gwaith y byddant wedi’i wneud i fodloni’r ddyletswydd. Bydd disgwyl iddynt baratoi’r 
adroddiad cyntaf yn 2019 ac yna bob tair blynedd ar ôl hynny. Ni fwriedir i hynny fod 
yn feichus. Gall y cyrff sy’n dod o dan Ddeddf Llesiant Cenedlaethau’r Dyfodol 
(Cymru) 2015 gynnwys eu blaengynllun yn y datganiad am eu hamcanion llesiant, a 
gallant gynnwys yr adroddiad ar gydymffurfio yn yr adroddiad a fydd yn amlinellu sut 
y maent yn cyflawni eu hamcanion llesiant. Bydd hynny’n fodd i’r cyrff hynny sicrhau 
bod y gofyniad yn cael ei gydgysylltu â gofynion Deddf Llesiant Cenedlaethau’r 
Dyfodol (Cymru) 2015, a’i fod yn rhan annatod o’r gwaith hwnnw. 
 
Bydd y ddyletswydd i flaengynllunio yn sicrhau bod bioamrywiaeth yn cael ei 
hystyried ar y lefel gwneud penderfyniadau a bydd y ddyletswydd newydd i baratoi 
adroddiad yn rhoi mwy o gyfrifoldeb ar awdurdodau cyhoeddus i ddangos sut y bydd 
y camau y byddant wedi’u cymryd wedi helpu i wella adnoddau naturiol ac 
ecosystemau.   
 
Canllawiau 

 
Un o gyfrifoldebau awdurdodau cyhoeddus yn hyn o beth yw bod yn rhaid iddynt 
ystyried unrhyw ganllawiau a gyhoeddir gan Weinidogion Cymru ar gydymffurfio â’r 
ddyletswydd newydd. Mae canllawiau ar gael eisoes am y ddyletswydd 
bioamrywiaeth bresennol y darperir ar ei chyfer yn Neddf NERC. Bwriedir paratoi 
canllawiau am y ddyletswydd yn adran 6 yn ddiweddarach yn  2016. 
 
Fel rhan o’r cyfrifoldebau yma, bydd yn rhaid i’r awdurdodau cyhoeddus ystyried 
unrhyw ganllawiau a gyhoeddwyd gan Weinidogion Cymru, ym mherthynas â 
chydymffurfio â’r ddyletswydd newydd.  Cafodd canllawiau eu darparu ar 
ddyletswydd bioamrywiaeth Ddeddf NERC, sydd i’w weld yma 
http://www.biodiversitywales.org.uk/Bil-yr-Amgylchedd-Cymru  
 
Bydd canllawiau drafft mewn perthynas â dyletswydd Adran 6 ar gael yn hwyrach yn 
2016, â’r canllawiau terfynol yn gynnar yn 2017.   
 
Arfer da 
 
Wrth hyrwyddo cydnerthedd ecosystemau, bydd yn rhaid i awdurdodau cyhoeddus 
ystyried y nodweddion allweddol sy’n perthyn i ecosystem gydnerth. Bydd y 
nodweddion hynny, sy’n cynnwys cyflwr, amrywiaeth, maint, cysylltedd a’r gallu i 
addasu, yn helpu awdurdodau cyhoeddus i nodi unrhyw gamau y gallai fod angen eu 
cymryd. 
 
Bydd cyflawni’r gofynion o dan y ddyletswydd bioamrywiaeth newydd o gymorth yn y 
ffyrdd isod. Bydd yn: 

 cyfrannu at ein hiechyd a’n llesiant corfforol a meddyliol; 

 chware rôl bwysig o ran mynd i’r afael â’r newid yn yr hinsawdd; 

 rheoli’r hinsawdd leol, er enghraifft, y tymheredd, cysgod, lloches: 

 cadw llygredd aer, llygredd dŵr a llygredd pridd dan reolaeth, ac yn helpu i’w  
chwalu;  

 lleihau uchder llifogydd;  

 cynnig cyfleoedd i feithrin cysylltiadau â chymunedau ac yn rhoi cyfle i bobl 
wirfoddoli.  

 

Enghreifftiau:  
 
Dyma ambell enghraifft  o’r hyn y mae awdurdodau’n ei wneud eisoes a’r hyn y 
gallant ei wneud i gynnal a gwella bioamrywiaeth yn eu hardaloedd: 
 
Cyffredinol (adeiladau’n unig): 
 
Mae’r canllawiau cyfredol am y ddyletswydd bioamrywiaeth bresennol yn adran 40 
yn rhoi gwybodaeth am bolisïau a gweithdrefnau mewnol, gan gynnwys:  
 

 Bydd lleihau’r angen i deithio a defnyddio llai ar geir yn helpu i leihau 
effeithiau’r newid yn yr hinsawdd ac i leihau llygredd a sŵn;    

 Bydd lleihau gwastraff, ac yna ei ailddefnyddio a’i ailgylchu, yn helpu i 
leihau’r llygredd a ddaw o gludo a chladdu gwastraff, sy’n cael effaith 
andwyol ar fioamrywiaeth ac o ran y newid yn yr hinsawdd;   

 Codi ymwybyddiaeth staff a rheolwyr am faterion yn ymwneud â 
chynaliadwyedd.   

 
Rheoli tir cyhoeddus: 
 
Mae rheoli safleoedd awdurdodau cyhoeddus yn bwysig er mwyn darparu 
cynefinoedd i fywyd gwyllt, a hefyd er mwyn osgoi effeithiau a phroblemau 
amgylcheddol sy’n effeithio ar fywyd gwyllt ac ar ecosystemau ehangach. Mae rhai 
cyrff yn rheoli darnau mawr o dir, tra bo llawer mwy yn rheoli tir ar raddfa fach, gan 
gynnwys gerddi, adeiladau a mannau cyhoeddus. Gall awdurdodau reoli tir yn 
uniongyrchol neu drwy gymelliadau neu gytundebau tenantiaeth (e.e. Parciau 
Cenedlaethol).   
 
Er bod rhai awdurdodau cyhoeddus megis awdurdodau lleol wedi datblygu 
Cynlluniau Gweithredu Bioamrywiaeth Leol er mwyn cymryd camau gweithredu 
penodol mewn perthynas â chynefinoedd a rhywogaethau sy’n cael blaenoriaeth, 
gallant, drwy eu gweithgareddau cynllunio a rheoli, gymryd amryfal gamau mwy 
cyffredinol a fydd yn gwneud gwahaniaeth, yn enwedig os byddant yn gwneud hynny 
ar raddfa fawr. 
 
Enghreifftiau:  

 Arbed arian drwy dorri glaswellt yn llai aml (ddwywaith y flwyddyn yn 
gyffredinol, ond dim ond unwaith y flwyddyn mewn rhai ardaloedd, er mwyn 
darparu ar gyfer strwythur mwy amrywiol, rhoi hwb i flodau gwyllt cynhenid a 
pheillwyr, a darparu gwell cynefin ar gyfer bywyd gwyllt ar draws ardaloedd na 
fyddent yn addas fel arall;   

 



 Rheoli’ch tir er mwyn creu coridorau bywyd gwyllt gan ddefnyddio perthi, coed 
a phlanhigion gwyllt cynhenid i gysylltu ardaloedd gwahanol er mwyn helpu 
bywyd gwyllt i symud ac i wasgaru ‒ ystyried sut y gellid meithrin cysylltiadau 
gwell rhwng mannau ar gyfer planhigion ac anifeiliaid gwyllt;   

 

 Gadael chwyn a phren marw mewn ambell fan er mwyn darparu bwyd ar 
gyfer adar ac anifeiliaid;   

 

 Darparu safleoedd nythu, blychau ystlumod a gwestai gwenyn;  
 

 Plannu rhywogaethau cynhenid o goed a phlanhigion, a hau hadau blodau 
gwyllt cynhenid er mwyn creu mannau blodeuog, i annog peillwyr;  

 

 Gwneud bioamrywiaeth yn rhan integredig o System Rheoli Amgylchedd safle 
neu gyfleuster, gan gynnwys gwneud hynny ar gyfer safleoedd a 
chyfleusterau penodol;    

 

 Creu pyllau dŵr; 
 

 Rhoi prosiectau bioamrywiaeth i’ch staff yn ystod ymarferion meithrin tîm.   

 
Adran 7:  Rhestrau Bioamrywiaeth a dyletswydd i gymryd camau i gynnal ac i 
wella bioamrywiaeth  
 

Mae’r adran hon yn disodli’r ddyletswydd yn adran 42 o Ddeddf NERC 2006. Bydd 
Gweinidogion Cymru yn cyhoeddi, yn adolygu ac yn diwygio rhestrau o organeddau 
byw a mathau o gynefinoedd yng Nghymru sydd, yn eu barn hwy, yn allweddol er 
mwyn cynnal a gwella bioamrywiaeth yng Nghymru. 
 
Wrth baratoi’r rhestr neu wrth gymryd unrhyw gamau i wella’r organeddau a’r 
cynefinoedd a restrir, rhaid i Weinidogion Cymru weithredu yn unol ag egwyddorion 
rheolaeth gynaliadwy ar adnoddau naturiol. Rhaid iddynt, felly, ystyried unrhyw 
dystiolaeth briodol, megis y dystiolaeth a ddarperir yn yr Adroddiad ar Gyflwr 
Adnoddau Naturiol, a chysylltu ag unrhyw randdeiliaid perthnasol. Gallai’r rheini 
gynnwys yr awdurdodau cyhoeddus perthnasol.  
 
Bydd yn ofynnol hefyd i rai awdurdodau cyhoeddus ystyried y rhestr yn adran 7 wrth 
gydymffurfio â’r ddyletswydd bioamrywiaeth newydd o dan adran 6 o’r Ddeddf.  
Mae’r rhestr yn bwysig am sawl rheswm. Gall gynorthwyo cyrff cyhoeddus i nodi 
materion posibl y gallent fod yn awyddus i fynd i’r afael â hwy wrth gyflawni eu 
hamcanion llesiant, a gall hefyd gyfrannu at y nod llesiant ‘Cymru gydnerth’ (Nod 2). 
 
Gall rhestr Adran 7 dros dro i'w gweld yma 
http://www.biodiversitywales.org.uk/Bil-yr-Amgylchedd-Cymru    
Mae’r rhestr, sydd yn union yr un fath a'r rhestr flaenorol o dan Adran 42 o Ddeddf 
NERC, yn cael ei adolygu mewn ymgynghoriad â CNC. 
 
Y Cynllun Adfer Natur Cymru  

Mae y Cynllun Adfer Natur Cymru, yn amlinellu’n hymrwymiad i wrthdroi colli 
bioamrywiaeth erbyn 2020, ac yn nodi’r amcanion a’r camau gweithredu a fwriedir er 
mwyn llwyddo yn hynny o beth. 
 
Bydd yn sefydlu Fframwaith Adfer Natur newydd a fydd â chysylltiadau agos â’r 
fframwaith ar gyfer rheoli adnoddau naturiol yn gynaliadwy. Bydd yn gwneud hynny 
drwy ddarparu sylfaen dystiolaeth ar gyfer gweithredu ar fioamrywiaeth a thrwy nodi’r 
hyn sydd ei angen ar draws Cymru, a ble mae ei angen, gan droi hynny’n weithredu 
lleol ar lawr gwlad.   
 
Mae’r Cynllun Adfer Natur i’w weld drwy’r ddolen isod:  
 
http://gov.wales/topics/environmentcountryside/consmanagement/conservationbiodiv
ersity/?skip=1&lang=cy  

